
Oddagrein

Meðan Anfinn Kallsberg 
greitt afturvísir, at hann fer 
at stilla upp til fólkatings­
valið, so hevur Jóannes 
Eidesgaard fingið blóð upp á 
tonna. Og tað kann vera tað 
sum ger munin, at Javnaðar­
flokkurin kanska hevur ein 
møguleika at vinna valið.

Enn hevur flokkurin bert 
boðað frá, at Sjúrður Skaale 
verður valevni. Hinvegin 
liggur í kortunum, at tey trý 
landsstýrisfólkini, Aksel Jo­
hannesen, John Johannessen 
og Helena Dam á Neystabø 
eisini skulu stilla upp – og nú 
kanska eisini Jóannes Eides­
gaard.

Vit skrivaðu á hesum 
stað mánadagin, at um Fólk­
aflokkurin og Javnaðarflokk­
urin skulu gera eina vón at 
e n d u r v i n n a fólka­
t i n g s ­

umboðanina, so var at seta 
ávikavist Anfinn Kallsberg 
og Jóannes Eidesgaard á list­
an. Teir eru báðir royndir 
menn, hava verið løgtings- og 
fólkatingsmenn og landsstýr­
is- og løgmenn. So tað er so 
upplagt hjá hesum flokkum 
at brúka fólkatingssessin 
til ein slíkan »retrædepost«. 
Tí fólkatingssessurin eigur 
at kunna brúkast til okkurt 
skilabetri enn hjá einum 
føroyskum løgtingsmanni 

– fyri ikki um at tala 
floksformanni – at 
stuttleika sær við. 
Royndir menn 
sum Kallsberg 
og Eidesgaard 
kundu verið fín 
og trúverdig 
umboð hjá Før­

oyum at havt 
í donskum 
stjórnarum­

hvøvi.

Men Anfinn Kallsberg 
treivst so illa í Fólkatinginum 
seinast, at hann tímdi ikki 
at stilla uppaftur. Hann er 
kanska ikki typan til Fólka­
tingið. Har ber ikki til sum í 
Løgtinginum bara at impr­
ovisera. Har mást tú skriva 
tær røður og í heila tikið 
samskifta meira upp á skrivt 
og upp á avtalur. Tað er ikki 
akkurát Anfinn Kallsberg. 
Men Eidesgaard er meira til 
tað. Hann er til dømsi eisini 
íðin á Facebook, kønur í teld­
usamskifti, so hann hevur als 
einki problem í so máta.

Í skrivandi stund kenna 
vit ikki valevnislistan hjá 
Javnaðarflokkinum. Men fyri 
okkum á síðulinjuni kann tað 
bara gera valið enn meira 
spennandi – tí gera Javnað­
arflokkurin og Fólkaflokkur­
in einki heilt serligt, so verða 
tað við statsgaranti Høgni 
Hoydal og Kaj Leo Johann­
esen/Edmund Joensen, sum 

vinna sessirnar.

Hóast vit í mannaminni hava valt 
umboð í danska Fólkatingið, so eru 
málini í føroyska valstríðnum ikki 
altíð so eyðsýnd, sum tey eru í hes­
um danska vali. Meðan tað er fíggj­
arpolitikkurin, sum er ovarlaga á 
breddanum í Danmark, har Helle 
Thorning-Schmidt bjóðar Lars 
Løkke Rasmussen av við eini ætlan 
um at fáa fólk at arbeiða 12 minuttir 
meira um dagin, so er einki av hesum 
slag á skrá í Føroyum.

Donsku stjórnarflokkarnir hava 
roynt at stungið Helle Thorning-
Schmidt og Villy Søvndal skør við 
at vísa á, at ætlanin um at arbeiða 
12 minuttir meira ikki heldur. Men 
ræðslukampanjan tykist ikki virka, 
og enn stendur á gomlum nøglum hjá 

stjórnarflokkunum – og alt bendir á, 
at Lars Løkke Rasmussen skrivar seg 
í søguna sum annar stjórnarleiðarin 
í Danmark, sum ikki klárar at vinna 
næsta valið eftir, at hann hevur tikið 
við sum forsætisráðharri. Tann fyrri 
var Anker Jørgensen, sum tapti valið 
í 1973. 

Her í Føroyum er valið ikki eins 
eyðsýnt. Meðan blokkpolitikkurin 
í Danmark vísir púra greitt, hvørja 
stjórn danir fáa, um tey velja hendan 
ella handan flokkin, so hava vit ikki 
slíkt í Føroyum. Til okkara løgtingsval 
hava vit ikki ánilsi fyri, hvørja stjórn 
vit fáa. Til fólkatingsvalið hevur 
stjórnartilknýtið í Danmark ikki 
tann stóra áhugan hjá veljaranum – 
tann áhugin er helst bara í politisku 

skipanini.
Hetta er kanska tekin um, at ski­

panin við fólkatingsumboðan er eitt 
sindur stirvin, kanska eitt sindur 
foroldað. Men hetta er skipanin, sum 
er galdandi. Og tá hon ikki verður 
brúkt í telvingini millum blokkarnar 
í Danmark, ikki hevur beinleiðis 
týdning fyri politikkin í Føroyum, 
so er hon meira av umboðandi slag, 
og so er at brúka hana til tað.

Men fyri tað, um flokkarnir ikki 
taka lut í danska valstríðnum, so 
ber til at brúka fólkatingsvalið til at 
seta gongd á valstríðið til løgtings­
valið. Í ólavsøkurøðu løgmans hava 
vit finigð at vita, at undirskotið á 
fíggjarlógini skal vera burtur í 2016. 
Onkur heldur hetta vera skilagott, 

onkur annar heldur, at vit eiga at 
fíggja eitt hall í eitt longri áramál 
fyri ikki at missa vælferðina.

Og tað er júst tað, sum stjórnar­
flokkarnir hava koyrt hart uppá, at 
vit ikki kunnu læna okkum til væl­
ferð. Tá stjórnin so leggur eitt fíggjar­
lógaruppskot fram við 85 milliardum 
í halli, so er tað júst tað, sum stjórnin 
ger: Lænir seg til vælferð.

Hjá okkum skal eitt nú Menta­
málaráðið spara 50 milliónir fram tl 
2016. Tað sama skal Heilsumálaráð­
ið. Okkum lysti vita, hvussu fíggjar­
lógin tá skal síggja út. Hvussu nógv­
ar eyka minuttir um dagin, skulu vit 
tá arbeiða?

Hvussu nógvar eyka 
minuttir skulu vit arbeiða?

At munur er á teori og 
praksis – ella at tað lekur 
ímillum teori og praksis, tað 
er fólkatingsvallistin hjá 
Sjálvstýrisflokkinum eitt 
gott dømi um. Meðan for­
kvinnan í Javnstøðunevnd­
ini hevur sent tíðindaskriv 
í eystur og vestur um at fáa 
flokkarnir at fáa javnstøðu 
á uppstillingarlistarnar, so 
situr hon nú og blomstrar 
einsamøll millum seks mans 
á sjálvstýrislistanum.

Javnstøðuarbeiðið hjá 
Javnstøðunevndini liggur 
í Demokratia, har Javn­
støðøunevndin er um­
boðað.

Sum forkvinna í 
Javnstøðunevndini hev­
ur Kristianna Winther 
Poulsen eitt nú brikslað 
BankNordik, at eingin 
kvinna var millum menn­
inar í nýggju leiðsluni og 
at eingin kvinna var mill­
um teir menninar, sum 
skulu endurnýggja bíbli­
una. Hon hevur eisini heitt 
á politisku flokkarnar um 
at hava javnvág millum 
kynini á uppstilling­
arlistunum.

Kári á Rógvi 
er fyrrverandi 

formaður í Javnstøðunevn­
dini.

Altso tit bæði, og serliga 
tú Kristianna! Hvussu 
kunnu vit taka tínar præd­
ikur um javnstøðu í álvara, 
tá tit sjálvi ganga á odda 
og skíta á tað javnstøðu­
arbeiði, tit siga tykkum ar­
beiða fyri?

So er spurningurin, hvør 
munurin er á maktgirnd hjá 
monnum og kvinnum...

Leggja ikki ein 
lort í javnstøðu

Arbeiða ella læna til vælferð?

Og Eidesgaard vil gera munin!

Skal 
Vinnu­
frami fíggja 
atkvøður?
Heðin Mortensen
kjak á síðu 19

Gomul 
søga í 
virðiligan 
karm
Gunvá við keldu
tíðindi á síðu 16-17

